Сергей Гапликов кутас быд вежон нуӧдны видеоселектор муниципалитетъяскӧд аварийнӧй оланінысь гражданаӧс выльлаӧ овмӧдан уджтас серти

Татшӧм тшӧктӧм сетіс талун Коми Республикаса Юралысьлысь могъяс недыр олӧмӧ пӧртысь дінмуса Веськӧдлан котырлӧн президиумса оперативнӧй заседание дырйи.

Уськӧдам тӧд вылӧ, мый водзынджык республикаса юрнуӧдысь тшӧктіс лӧсьӧдны сетевӧй графикъяс став керка стрӧйбаяс кузя, кутшӧмъясӧс стрӧитӧны Россия Федерацияса Президентлӧн «майскӧй» Индӧд серти [№600 — Пасйӧд] срокъяссӧ торкӧмӧн. Документъяссӧ колӧ эскӧдны муниципалитетъяслӧн администрацияясса юрнуӧдысьясӧн, компанияса директоръясӧн — генеральнӧй пӧдрадчикъясӧн да, тайӧс кӧ урчитӧма, объект стрӧитысьясӧн. Кыдзи тӧдчӧдіс С.Гапликов, аварийнӧй оланінысь гражданаӧс выльлаӧ овмӧдан уджтас збыльмӧдӧм серти медводз кутасны донъявны муниципалитетса юрнуӧдысьяслысь уджсӧ.
